
lyadoo laga duulayo amarka Allaah ee ah inay Muslimiintu si wadajir ah uga
tashadaan aayahooda iyo maslaxaddooda adduun iyo aakhiro, waxaa Allaah
fadligiisa soo gabagaboobay kulan wadatashi ah oo ay isugu yimaadeen
Wullaadda Wilaayaatka Islaamiga iyo hoggaanka sare ee Xarakada
Mujaahidiinta Al-Shabaab. Kulankaas oo uu qgabanqgaabadiisa lahaa
Maktabka Siyaasadda iyo Wilaayaatka ee Xarakada Mujaahidiinta Al-
Shabaab ayaa waxaa lagu gorfeeyay arrimo kala duwan oo ay ka mid yihiin:

1. DUULLAANKA CUSUB EE GAALADA AUSSOM

Hawlgalkan waa hawlgal ashahaado-la-dirir ah oo loogu talagalay in lagula
dagaallamo ku-dhaganka shareecada Islaamka, dhidibadana loogu aaso
nidaamka kufriga ah ee dimoqgraadiyadda. Waa hawlgal ka tarjumaya
heerka uu gaaray niyad-jabka iyo fashilka ciidamada salibiyiinta iyo gaalada
reer galbeedka. Waa hawlgal aan moraal iyo maalgelin toonna loo hayn
sidoo kalena muujinaya quusta iyo rajo-xumada ay gaaladu ka gabaan inay
Soomaaliya ku sii nagaadaan. Waxaa hubaal ah inuu duullaanka kufaarta ku
dambeyn doono hoog iyo haziimo dhabarka loo saaro cadawga Islaamka
insha’Allaah, si la mid ah hawlgalladii salibiyiinta ee isaga ka horeeyay,
guushana waxaa dhaxli doona addoomada Allaah ee saalixiiinta ah. Allaah
wuxuu leeyahay:

2. DAMACA SALIIBIYIINTA ITOOBIYA

Dagaalka Itoobiya ee ka dhanka ah Ummadda Muslimka ah ee
Soomaalliyeed, ma ahan mid ku salleysan khilaaf siyaasadeed ama dagaal
gawmiyadeed. Waa dagaal ka guda ballaaran dhul iyo bad, salkana ku haya
nacaybka ay u gabaan Kalimadda Tawxiidka. Waa loollan u dhaxeeya
iimaanka iyo kufriga, Qur’aanka iyo Bible-ka, Masjidka iyo Kaniisadda. Waxa
kaliya ee maanta la isaga celin karo damaca Itoobiyana waa inaan Tawxiidka
cuskanno, Allaah jidkiisana kula Jihaadno cadowga. Nusuusta diintu sidaas
ayay noo sheegeysa, taaariikhda iyo tajaaribtuna sidaas ayay na barayaan.
Allaah wuxuu leeyahay:

3. HAGARDAAMADA DOWLADDA RIDDADA EE TURKIGA

Si ka duwan hal-ku-dhegyada beenta ah oo ay ku indha-saracaadineyso
ummada Soomaaliyeed, waxay dowladda Turkigu tobankii sano ee la soo
dhaafay ku hawlanayd boobka iyo bililigada khayraatka dalkeena. Wax
badan ayaan arinkaas ummadeena u sheegnay. Maanta iyadii oo aanan
cidna ka garsoonayn ayay dunida oo dhami arkaysaa. Heshiiskii baadilka
ahaa ee Ankara ee Itoobiya loogu saxiixay badda Soomaaliya ayaa daaha ka
rogay hagardaamada Turkiga iyo isbaheysiga qarsoodiga ah ee ay kula jirto
saliibiyiinta Xabashida, kaas oo ka dhan ah madax-bannaanida dalkeena.
Turkiga iyo dabadhilifyadiisa kooxda riddadu waxay bulshada u sheegeen
inay badda Soomaaliya difaacayaan, balse xagiigada la wada arkay waa in
baddii xabashida loo saxiixay, khayraadkii ku jirayna uu Turkigu gaadanayo.

4. FASHILKA XUKUUMADA RIDDADA




lyada oo ay saddex sano oo wax yar dhiman ka soo wareegatay
magacaabistii Xasan Gurguurte, wuxuu dalku maanta marayaa heerkii ugu
liitay, murtadkaas iyo kooxdiisu waxay faraha ka bixiyeen wax kasta oo ay
ummadda Soomaaliyeed ilaashan jirtay, haddii ay ahaan laheyd diin,
dadnimo iyo deeq intaba. Waxaa maanta soo if-baxay dhibaatada laga
dhaxlay maamullada ridada ah ee ay gaaladu soo dhistay, iyadoo dalka uu
hareeyay khilaaf siyaasadeed, amni darro, qabyaalad, musug-maasug, sed-
bursi, iyo burbur dhagaale.

Waxa loogu yeero xukuumadda Federaalka Soomaaliya waxay ku
fashilantay difaacidda, dalka, dadka iyo deeqda ummadda Soomaaliyeed.
Waa xukuumad riddo ah oo ku shageysa siyaasadda looga soo meeriyo
Washington, Addis Ababa, Ankara, xafiisyada Xalane iyo safaaradaha
dowladaha reer galbeedka ah.

Waa xukuumad gaalada macatableyda ah hiil iyo hooba ku siisay xasuuqga
Muslimiinta iyo la dagaallanka shareecada Allaah. Waa xukuumad riddo ah
o0 aan laheyn sharciyad iyo fulin toona, kadib markii ay xukunka Kitaabka
Allaah ku beddelatay dastuur gaalo qoratay iyo xeerka ciqaabta Talyaaniga.
Allaah subxaanahu watacaalaa wuxuu Kitaabkiisa ku yiri:

5. BOOBKA IYO BILILAQADA KHAYRAADKA DALKA

Boobka lagu hayo hantida caamka ah iyo dhagaalaha dadka Soomaaliyeed
waa qorshe ay isku bahaysteen gaalada reer galbeedka iyo xukuumadaha
Riddada Soomaaliya, Turkiga, Imaraatka, Xabashida iyo Masar. Waa qorshe
ay fulintiisa u xilsaareen maamullada magaarsaarka ah ee ay gaybo dalka
kamid ah ka dhiseen.

Tan iyo intii uu xukunka la wareegay Xasan Gurguurte waxaa laba jibaarmay
dhaca iyo boobka hantida caamka ah iyo tan khaaska ah intaba, wuxuuna




dalku baylah u nogday shirkado shisheeye oo garab ka helaya hay’adaha
IMF iyo World Bank, kuwaas oo go’aan ku gaarey inay burburiyaan
dhagaalaha Soomaaliya si uu dalku waligiis ugu jiro giraangirta
saboolnimada iyo gacma hoorsiga shisheeyaha.

6. COLAADAHA SOKEEYE EE DALKA KA ALOOSAN

Miraha garaar ee laga gurtay nidaamka 4.5 ee ku dhisan gabyaaladda iyo
takoorka, waxaa ka mid ah dib-usoo-nooleynta colaadihii sokeeye. Kadib
markii uu xukunka ridada gabtay Xasan Gurguurte, waxaa durbaba cirka isku
shareeray dagaallo beeleedyo ay ku hoobteen bogolaal ka mid ah shacabka
Soomaaliyeed, waxaana dagaaladaas hurinaya siyaasiyiinta murtadiinta ah
iyo dowladaha salibiyiinta. Waxaa nasiib darro ah in halka ay salibiyiinta
ltoobiya xoog ku haystaan magaalooyin badan oo dalkeena ah, ku hawlan
yihiin sidii ay ula wareegi lahaayeen baddeena iyo inta ka dhiman
barrigeena ,in qabaa’ilka Soomaaliyeed ay isku laynayaan ceelal iyo dhul
daagsiimeed ah.

7. HORUMARINTA ADEEGYADA BULSHADA

Waxaa kulanka maamullada Wilaayaatka Islaamiga ah iyo hogaanka sare ee
Xarakada Mujaahidiinta Al-Shabaab lagu lafa guray heerka uu marayo
adeegyada ay maamulladaas Mujaahidiintu u hayaan Muslimiinta ku nool
Wilaayaatka Islaamiga. Waxaana diiradda la saaray muhiimadda ay
leedahay dardargelinta mashaariicda horumarineed ee bulshada waxtarka
u leh, haddii ay ahaan lahayd dardargelinta waxbarashada, dacwada,
caafimaadka, wax-soo-saarka beeraha, dib-u-habeynta waddooyinka,
bundooyinka iyo xoojinta kaabayaasha dhaqgaalaha.

8. KA HORTAGGA FISQIGA & FASAADKA

Daroogada iyo fisqiga kusoo badanaya dalka, gaar ahaan goobaha ay ka
arimiyaan maamulada riddada, waa gorshe laga hago, lagana maamulo
xerada Xalane, fulinteedana ay leeyihiin hay’adaha iyo maamullada riddada




ah kuwaas oo iska kaashanaya dhalanrogga iyo duminta akhlaagda. Anshax
xumada ay dadka gaarkood ku soo bandhigayaan baraha bulshada, hadey
yihiin kuwa gaaloobay iyo kuwa gawmu-luudka ah, intaba waa qorshayaal
laga soo baaraandegay oo ku wajahan dhalinyaradeena.

Falangayn iyo xog isweydaarsi laga yeeshay arrimaha la soo xusay iyo in
kaloo badan kadib, waxay ka-soo-qayb galayaashu soo saareen qodobada
hoos ku xusan:

1. In la sii xoojiyo Jihaadka fardu-ceynka ah ee lagulo jiro gaalada soo
duulayaasha ah magac waliba iyo mandate kasta oo ay sheegtaan.

2. In waxa loogu yeero dowladda federaalka iyo maamul-goboleedyada
dalka ka dhiseen ay yihiin maamullo ridda ah, ashahaado la dirir iyo
gacmo-gaalo ah, ayna waajib tahay in lala dagaallamo xukunkana laga
rido sida ku cad fatwooyinkii culimada Soomaaliyeed ay ka soo saareen
shirarkii wadatashiga ee sanadihii 1433 H, 1435 H iyo 1444 H.

3. Heshiis walba oo lagu xaraashayo khayraatka badda, barriga iyo hantida
guud ee dalka waa heshiis waxba-kama-jiraan ah oo aan lahayn tix iyo
taabbagelin toona, waxayna Xarakada Mujaahidiinta Al-Shabaab
caddeyneysaa inay la xisaabtami doonto cid waliba oo ku lug leh
heshiisyada baadilka ah iyo gandaraasyada lagu boobayo hantida
ummadda Muslimka ah ee Soomaaliyeed.

4. In xukuumadda riddada Turkiga aysan waxba ka duwaneyn salibibiyiinta
Xabashida iyo gaalada shisheeye ee dalka ku soo duulay, sidoo kalena ay
waajib tahay in lala dagaallamo lagana difaacdo xagdudubyada ay ku
heyso khayraatka iyo madaxbanaanida dalkeena.




5. In xal loo raadiyo colaadaha sokeeye ee ka aloosan dalka, lagana
shageeyo sidii loo xoreyn lahaa, loona nabadeyn lahaa deegaannada ay
dagaalladu ka holcayaan iyo heshiisiinta gabaa’ilka Soomaaliyeed.

6. In sare loo qaado wacyigelinta iyo baraarujinta bulshada Soomaaliyeed
si ay geyb uga nogdaan xoreynta dalka, difaaca kheyraadkooda iyo u
gargaaridda Muslimiinta tabaaleysan, dhanka kalena uga
digtoonaadaan dabinnada gaalada iyo murtadiinta.

7. In la ilaaliyo midnimada iyo walaatinimada dadka Mujaahidiinta ah iyo
Muslimiinta guud ahaan, si wada jir ahna looga hortago qof waliba oo
isku daya inuu kala dhantaalo midnimadaas.

8. In culimada, agoonyahanada, bahda waxbarashada, odayaasha
dhaqganka iyo guud ahaan bulshada Muslimka ah ee Soomaaliyeed ay u
wada istaagaan sidii looga hortegi lahaa fisqiga, fasaadka iyo
maandooriyaha dalka ku baahaya kuwaas oo lagu baabi’inayo
dhalinyaradeena iyo dhaganka suuban. Mujaahidiintu kama gaabin
doonaan inay kaalintooda ka gaataan sidii tallaabo looga gaadi lahaa cid
walba oo kaalin ku leh hagardamooyinkaas.

9. In maamullada Wilaayaatka Islaamiga ah ay sii hormariyaan adeegyada
ay u hayaan bulshada Muslimiinta, si xil-kasnimo, xikmad iyo dhimrin ku
jirtana sare ugu gaadaan farista wanaagga iyo reebidda xumaanta.

10. Inlailaaliyo bad-qabka dhagaalaha dadka Muslimiinta ah iyo
khayraadkooda, islamarkaana la taageero lana dhiirigeliyo wax-soo-
saarka dalka, sida tacbashada beeraha, dhagashada xoolaha iyo
maalgashiga.

Gunaanadkii wuxuu Maktabka Siyaasadda iyo Wilaayaatku bogaadinaya
guulaha is daba joogga ah ee ay Muslimiintu gaareen meel walba oo ay
dunida ka joogaan. Wuxuu maktabku sidoo kale bogaadinayaa guulaha




cidamada Tawxiidka ee ku sugan furimaha dagaalka, gaar ahaan
Mujaahdiinta ka dagaallamaya Wilaayaatka Islaamiga ee Mudug,
Galgaduud, Hiiraan iyo Shabeelada Dhexe, kuwaas oo Allaah fadligiisa
fashiliyay dullaankii shareeca la dirirka ahaa ee ay saliibiyiinta iyo
murtadiintu ku soo gqaadeen ku dhaganka shareecada Islaamka.

Maktabka Siyaasadda iyo Wilaayaatka wuxuu mahadcelin ballaaran
gaarsiinaya dhamaan gabaa’ilka Soomaaliyeed ee maal, murug iyo
maskaxba ku garab istaagay kor yeelidda Kitaabka Allaah iyo la dagaallanka
cadawga Islaamka. Waxaana Allaah ka baryeeynaa inuu dadaalkooda iyo

naf-hurkooda ka agbalo, uguna badalo wanaag aduun iyo mid aakhiro
labadaba.

Ugu dambeyntii; Xarakada Mujaahidiinta Al-Shabaab waxay ugu baageysaa
madaxda riddada, siyaasiyiinta, askarta iyo dhamaan shagaalaha
xukuumadda riddada inay Allaah u towbad keenaan, inta ay goori goor
tahayna ka soo baxaan safka gaalada. Allaah waa mid naxariis badan wuuna
agbalaa towbada addoomadiisa haddii ay tahay mid dhab ah oo dartiis loola
gasday. Haku kedsoomina balangaadyada dhalanteedka ah ee gaalada,
kuwaas oo idinku sasabaya inay idin difaaci doonaan. Allaah, Subxaanahu
watacaalaa, wuxuu leeyahay:

Xarakada Mujaahidiinta Al-Shabaab waxay u dagaallamaysaa inay gaalada
ka xoreeyso dhulalka Muslimiinta ee ay kusoo duulleen, dalkana laga
hirgeliyo dowlad Islaami ah oo si dhameystiran u fulisa Shareecada Allaah,
taas oo ilaalineysa giyamka sarreeya ee Islaamka, dhowreysa badqgabka
Umadda Muslimka ah, sidoo kalena difaaceysa hantida iyo sharafta
Muslimiinta. Allaah, Subxaanahu watacaalaa, wuxuu yiri:

“But honour belongs to Allah and His Messenger, and to the Believers; but the Hypocrites know not”




